
Gizarte ekonomiako enpresek urtebete
gehiago izango dute Kontabilitate plan
orokorrera egokitzeko
Ministroen Kontseiluak iragan abenduan onetsi zuen gizarte
ekonomiako enpresak Kontabilitate Plan Orokorraren
irizpideetara moldatzeko behin-behineko erregimena “salbuespen
bezala” urte bete gehiagoz luzatzen duen dekretu erreala.
Informazioa +

ASLE, gizarte osoan birbanatzen den “balio
erantsia” sortzeagatik saritua
Euskadiko Elkarte Laboral Taldeak COTMEk eskainitako ‘ La
Calculadora Soñadora ’ saria jaso du, enpresaren edo gizartearen
arloetan proiektu berritzaileak garatzen laguntzen duten
eragileen enpresa, gizarte eta giza baloreak aintzatesteko sortua
izan dena.
Informazioa +

Euskadiko Kutxak 56,5 milioiko etekinak
lortu zituen 2009an
Euskal banku-entitatea sektoreko lehenengo entitateen artean
aurkitzen da kaudimenari dagokionean eta bere
berankortasun-tasa %2,9an mantentzea lortu zuen. Era berean,
bigarren urtez jarraian Estatu osoko Entitaterik onena
izendatua izan da bezeroen arretaren kalitatean, Stiga
Institutu independenteak egindako ikerlanaren datuen
arabera..
Informazioa +

Ciriec eta CEPESek Gizarte Ekonomiako
lege berriari buruzko txostena aurkeztu dute
Araudi berria aitzindari da Europan eta kooperatiben, mutuen
eta lan sozietateen papera definituko du.
Informazioa +

Fagor eta Ikerlan-IK4 partaide dituen
SmartTouch proiektuak ‘Gold ITEA
Achievement Award’ saria jaso du
Eurekak, I+G bultzatzen duen Europako programak, urrezko
domina eman dio pertsonen eta beren inguruaren arteko
elkarrekintza erraza eta intuitiboa lortzen duen NFC (Near
Field Communication) teknologia garatzen eta aplikatzen duen
proiektu honi. Fagor eta Ikerlanek erosotasunarekin eta
osasunarekin erlazionatutako aplikazioetan oinarritu dute
beren ikerketa.
Informazioa +

 
Fagor Etxetresna
Elektrikoak, S.Coop-ek
Cenit Seila proiektua
zuzenduko du
25 milioiko aurrekontua izango
du proiektuak, eta etxeko eta
industriako ehunen garbiketa
eta higienizazioan teknologia
berriak bilatzea bultzatu nahi
du.
Informazioa +

 
 
 

 
Cedyc, Koop.E.ak CRM
proiektuak lortu ditu Lagun
Aro Aseguruak eta IMQ
taldeetan
Aholkularitza enpresa
bizkaitarrak Merkataritza
Agenda eta Negozio Adimena
konponbideak ezarri ditu bi
konpainietan eta, bien
bitartean, bere jarduera
dibertsifikatu eta hatz-markan
oinarritutako segurtasun
biometrikoaren konponbideetan
erreferente bilakatzeko
berrantolaketa estrategikoko
prozesu batean murgildu da.
Informazioa +

 
 
 

Gizarte ekonomiako
enpresetako tutoreen
formazioa, RSE.COOP
programaren arabera
Euskadiko Kooperatiben
Konfederazioak doaneko
ikastaro bat antolatu du
Enpresen Gizarte
Erantzukizunerako politikak
ezartzeko aholkularitza-lanak
egingo dituzten teknikariak
prestatzeko.
Informazioa +

Krisiaren analisia eta aldaketarako
alternatibak
IDTP Bilboko Elizbarrutiko Teologia eta Pastoraltza Institutuak
antolatuta, Kapitalismoa birsortu? izenburupeko jardunaldi
publikoak egin ziren urtarrilaren 25 eta 27 artean eta aztergai
izan ziren egungo krisiaren arrazoiak, bai eta etorkizunera
begira antzematen diren agertokiak ere.
Informazioa +

Ampo, S.Coop enpresak produkzio-gune
berria ezarriko du Indian 
Enpresa gipuzkoarrak hiru milioi euroko inbertsioa egingo du
Tamil Nadu estatuan kokatuko den proiektuan.
Informazioa +

Eroskik bere epe luzerako zorra berrantolatu
du
Kooperatibak akordio bat sinatu du 23 banku erakundez
osatutako talde batekin bere zorra berregituratzeko eta,
horrela, egoera finantzarioa sendotu eta negozio planak
aurrera eraman ahal izateko beharrezko egonkortasuna
lortzearren.
Informazioa +

Granadan izango da V. RULESCOOP
Kongresua 2010eko irailan
Irailaren 15, 16 eta 17an ospatuko da, V. RULESCOOP eta
Jardunaldi Teknikoen VI. Kongresua, “Ekintzailetza kolektiboa
eta gizarte kohesioa” izenburua duena.
Informazioa +

Eroski eta Galletas Gullón-ek ‘Espainiako
Elikadura Saria’ jaso dute
Ingurumen Ministerioak eta Landa eta Itxas Ingurumen
Ministerioak Eroski Taldeak daraman kontsumitzaileen
kudeaketa kooperatiboa eta Galletas Gullón-en izaera
ikertzaile eta berritzailea saritu ditu.
Informazioa +

 

 
ONCE Fundazioaren gela
mugikor batek Euskadiko
hiriburuak bisitatu zituen
Azaroan hasi eta otsaila
erdialdera arte Estatuko hiri
nagusietatik pasako den
kanpaina honek geldialdia egin
zuen EAEn, urtarrilaren
lehenengo astean, ezgaitasuna
duten pertsonen (guztira,
143.600 hiru lurraldeetan)
laneratzea bultzatu asmoz.
Informazioa +

 
 
 

Fagor Etxetresna
Elektrikoak Eusko
Jaurlaritzatik 12 milioi
jasoko ditu Encastre
proiektuarentzako
Linea zuriko etxetresna
elektrikoak fabrikatzen dituen
enpresak 65 milioi euro
inbertituko ditu ahokadura-
produktuetan. Horien
bereizgarritasuna da
konbentzionalak baino balio
erantsi gehiago eskaintzen
dutela.
Informazioa +

Ez baduzu buletina gehiago jaso nahi, erantzun mesedez helbide honetara mezuaren gaiaren eremuan BAJA hitza ipiniz

